
Ատենախոսության թեման հաստատվել է Արցախի պետական համալսա-
րանում:

Գիտական ղեկավար Մանկավարժական գիտությունների

թեկնածու Գ. Ա. ԲԱԲԱՅԱՆ

Պաշտոնական ընդդիմախոսներ

մանկավարժական գիտությունների

դոկտոր Մ. Մ. ՄԱՆՈՒԿՅԱՆ

մանկավարժական գիտությունների

թեկնածու՝ Ա. Վ. ՀՈՎՀԱՆՆԻՍՅԱՆ

Առաջատար Գյումրիի Մ. Նալբանդյանի անվան
կազմակերպություն պետական մանկավարժական

ինստիտուտ

Ատենախոսության պաշտպանությունը կայանալու է 2008թ. դեկտեմբերի 25-ին
ժամը 14:00-ին Խ. Աբովյանի անվան հայկական պետական մանկավարժական
համալսարանին առընթեր գիտական աստիճաններ շնորհող ԲՈՀ-ի 020 մասնա-

գիտական խորհրդի նիստում:

Հասցեն 375010, Երևան, Տիգրան Մեծի 17:

Ատենախոսությանը կարելի է ծանոթանալ Խ. Աբովյանի անվան հայկական
պետական մանկավարժական համալսարանի գրադարանում:

Սեղմագիրն առաքված է 2008թ. նոյեմբերի 25-ին:

Մասնագիտական խորհրդի գիտ. քարտուղար,
հոգեբանական գիտությունների թեկնածուշ Ա. Ս. ՀՈՎՀԱՆՆԻՍՅԱՆ

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Հետազոտության արդիականությունը: Անցումը տեղեկունակ հասարա-
կության պահանջում է կրթության նոր բովանդակություն, ուսուցման նոր
տեխնոլոգիաների կիրառում. ըստ այդմ էլ նոր խնդիրներ են ծառանում
կրթական համակարգի՝ առաջին հերթին բարձրագույն մանկավարժական
կրթության առջև: Կապված դրա հետ մասնագիտական խնդիրների հաջող
լուծման համար հատուկ նշանակություն են ստանում ուսուցչի մասնագիտական
ճկունությունը, սոցիալական փոփոխություններին հարմարվելու ընդունակու-
թյունը, նոր պայմաններում աշխատելու պատրաստականությունը:

Կրթության խնդիրների այսօրինակ բարդացումը ենթադրում է ուսուցչի
մանկավարժական տեխնիկայի նշանակության ու դերի ուսումնասիրում՝ որպես
ժամանակակից ուսուցչի մասնագիտական գործունեության կարևորագույն
որակներից մեկը:

Միաժամանակ արդիական է դառնում տեսական և գործնական գիտելիք-
ների նոր բնագավառը ուսուցչի գործնական պատրաստվածությունը, որի
առաջին տեսական նշանակությունը տարրական դպրոցի ապագա ուսուցչի
մանկավարժական տեխնիկայի, նրա կառուցվածքային բաղադրիչների
ձևավորման հիմնական պայմանների և օրինաչափությունների, ինչպես նաև այդ
գործընթացում օգտագործվող տեխնոլոգիական միջոցների մշակվածությունն է:
Երկրորդ մանկավարժական տեխնիկայի գործնական օգտակարությունը:

Աստիճանաբար այս բնագավառը ձեռք է բերում որոշակի ինքնուրույ-
նություն: Ուսուցչի մանկավարժական տակտի, մանկավարժական կուլտուրայի,
մանկավարժական վարպետության, մանկավարժական տեխնիկայի, մանկավար-
ժական իմիջի հարցերը քննարկվել են Շ.Ս Սիմոնյանի, Ա.Ա. Բալյանի, Գ. Հ.
Հարությունյանի, Մ.Մ. Մանուկյանի, Ա.Մ. Մանուկյանի, Ս. Պ. Մանուկյանի, Ի. Դ.
Ալյոխինայի, Վ. Ի. Անդրեևի, Ս. Ս. Բալաբանովի, Կ.Ն. Վենտցելի, Ն.Ե. Վորոբևի,
Բ.Զ. Վուլֆովի, Ս.Ա. Գիլմանովի, Գ. Գ. Գորելովայի, Զ. Ն. Եվսեևայի, Լ.Ն. Կագանի,
Վ.Ա. Կան-կալիկի, Օ.Վ. Մորոզովայի, Ե.Կ. Ռուսկայայի, Վ.Ա. Սլաստենինի և այլոց
աշխատություններում: Սակայն չնայած մի շարք ձեռնարկների, գիտական
մենագրությունների առկայությանը, մեր կարծիքով դեռևս համակարգված չեն
տարրական դպրոցի ապագա ուսուցչի մանկավարժական տեխնիկայի
առանձնահատկությունների, նրա կառուցվածքային բաղադրիչների վերաբերյալ
գիտելիքները որպես մանկավարժական գործունեության ոլորտի անբաժանելի
մաս:

Ներկա ժամանակում բավականին տվյալներ են կուտակված, որոնք
տարբեր տեսանկյուններով լուսաբանում են կրտսեր դպրոցականների կողմից
դասվարի ընկալման առանձնահատկությունները:

Միևնույն ժամանակ մանկավարժական և սոցիալ-հոգեբանական գիտու-
թյունների կողմից դեռևս լիարժեքորեն չեն բացատրված մանկավարժական
տեխնիկայի կառուցվածքային բաղադրիչների հատկապես մանկավարժական
իմիջի, մանկավարժական և հաղորդակցական մշակույթի ձևավորման

ՀԱՄԱՐ

մանկավարժական պայմանները:
Այդ իսկ պատճառով անհրաժեշտ է դառնում տարրական դպրոցի ապագա

ուսուցչի մանկավարժական տեխնիկայի բաղադրիչների լիարժեքացումը և
դրանց կիրառական տեսանկյունների մշակումը:

Այսօր, նոր կրթակարգին անցնելու կապակցությամբ ընդլայնվել է տար-
րական դպրոցի ուսուցչի գործառույթների շրջանակը: ժամանակակից դասվարը
իր մեջ պետք է համադրի դաստիարակի որպես մորը փոխարինողի և ուսուցչի
գծերը, որում պետք է որոշակի արտացոլվի նրա մանկավարժական տեխնիկայի
բաղադրիչները մանկավարժական և հաղորդակցման մշակույթը, մասնագիտա-
կան մանկավարժական ռեֆլեքսիան, մանկավարժական իմիջը:

Այս ամենը տարրական դպրոցի ուսուցչի մանկավարժական տեխնիկայի
հիմնախնդիրը կրթական պրակտիկայում դարձնում են խիստ արդիական և
ուշադրության արժանի ոչ միայն նրանց կողմից, ովքեր մշակում են մասնագի-
տական այդ որակների ձևավորման ուղիներն ու միջոցները, այլև նրանց ովքեր
իրենց մասնագիտական մանկավարժական գործունեության մեջ ուզում են
հաջողակ լինել:

Կապված դրա հետ սույն ատենախոսությունը ենթադրում է՝
տարրական դպրոցի ուսուցչի մանկավարժական տեխնիկայի ձևավոր-

մանն ուղղված աշխատանքային փորձի ընդհանրացում և վերլուծություն,
տարրական դպրոցի դասվարի մանկավարժական տեխնիկայի

բաղադրիչների՝ մանկավարժական հաղորդակցման մշակույթի, մանկավարժա-
կան իմիջի, մանկավարժական ռեֆլեքսիայի և մանկավարժական մշակույթի
ձևավորման մանկավարժական պայմանների մշակում, դրանց տեսական և
գործնական հիմնավորում:

Այսպիսով, իրականում առկա է հակասություն ժամանակակից ուսուցչի
կողմից մեր դպրոցներում կիրառվող մանկավարժական տեխնիկայի և ցանկալի
պատկերի հետ դրա անհամապատասխանության միջև:

Այդ է հաստատում հիմնախնդրի արդիականությունը և նրա տեսական-
կիրառական նշանակությունը, որը ներկայացված է ատենախոսության մեջ:

Հետազոտության օբյեկտը տարրական դպրոցի ուսուցչի մասնագիտական
գործունեությունն է:

Հետազոտության առարկան տարրական դպրոցի ապագա ուսուցչի ման-
կավարժական տեխնիկայի բաղադրիչների ձևավորմանն ուղղված մանկավար-
ժական պայմաններն են:

Հետազոտության նպատակն է մշակել տարրական դպրոցի ուսուցչի
մանկավարժական տեխնիկայի բաղադրիչների ձևավորման մանկավարժական
պայմանների համակարգը և գործնականորեն հիմնավորել այն:

Հետազոտության վարկածը մեր այն ենթադրության մեջ է, որ տարրական
դպրոցի ուսուցչի մանկավարժական տեխնիկայի հիմնական բաղադրիչները
մանկավարժական հաղորդակցման մշակույթը, մանկավարժական իմիջը,
ռեֆլեքսիան և մանկավարժական մշակույթը արդյունավետ ազդեցություն
կունենան, եթե՝

բացահայտվեն նրանց ձևավորման առանձնահատկությունները,
նախագծվեն և ներդրվեն տարրական դպրոցի ժամանակակից ուսուցչի

մասնագիտական կարևոր որակների ապահովման մանկավարժական պայման-
ները և մեթոդիկան,

եթե մշակվի և ապագա ուսուցչի մասնագիտական պատրաստության
բովանդակության մեջ ներառվեն <<Մանկավարժական տեխնիկայի կառուցված-
քային բաղադրիչները>> հատուկ դասընթացը և նրա ծրագիրը:

Ելնելով հետազոտության նպատակից և վարկածից առաջադրվել են
հետևյալ խնդիրները

1. Հետազոտության հիմնախնդրի վերաբերյալ կատարել գիտական
գրականության համապարփակ վերլուծություն:

2. Որոշել տարրական դպրոցի ապագա ուսուցչի մանկավարժական
տեխնիկայի կառուցվածքային բաղադրիչների՝ մանկավարժական հաղորդակց-
ման մշակույթի, խոսքի մշակույթի, մանկավարժական տակտի և մանկավար-
ժական իմիջի, ռեֆլեքսիայի էությունը, բովանդակությունն ու կառուցվածքը և
նրա արդյունավետության չափանիշները:

3. Սահմանել և մշակել տարրական դպրոցի ուսուցչի մանկավարժական
տեխնիկայի ձևավորման մանկավարժական պայմանները և մեթոդիկան,
գիտափորձով ստուգել դրանց արդյունավետությունը:

4. Մշակել մեթոդական հանձնարարականներ մանկավարժական բուհերի
համապատասխան ֆակուլտետների և հանրակրթական դպրոցների համար:

Հետազոտության տեսական-մեթոդաբանական հիմքն են հանդիսացել
հիմնախնդրի վերաբերյալ փիլիսոփայական, սոցիալ-հոգեբանական, մանկա-
վարժական հայեցակարգերը, որոնք կազմել են ատենախոսական հետազոտու-
թյան իմացաբանական միջուկը և թույլ են տվել հիմնավորելու տարրական
դպրոցի ուսուցչի մանկավարժական տեխնիկայի երևույթն ընդհանրապես ու
նրա ձևավորման մանկավարժական պայմանները:

Ատենախոսական հետազոտության ընթացքում օգտագործվել են հետևյալ
մեթոդները

Հետազոտության հիմնախնդրի վերաբերյալ փիլիսոփայական,
հոգեբանական մանկավարժական գրականության վերլուծություն,

մանկավարժական դիտում,
դասվարների հետ հարցազրույցներ, թեստավորում,
փորձագիտական գնահատականների մեթոդ,
մանկավարժական գիտափորձ,
գիտափորձի արդյունքների վիճակագրական և մաթեմատիկական

վերլուծություն:
Հետազոտության համար փորձարարական բազա են հանդիսացել Արցա-

խի պետական համալսարանի հումանիտար ֆակուլտետի* <<Տարրական
կրթության մանկավարժություն և մեթոդիկա>>բաժինը, Ստեփանակերտի թիվ 1, 2,
7, 10 բազային դպրոցները, Խ. Աբովյանի անվան ՀՊՄՀ-ի սկզբնական,
տարրական և հատուկ կրթության մանկավարժության և մեթոդիկայի

ֆակուլտետը, ինչպես նաև <<Մխիթար Գոշ>> հայ-ռուսական միջազգաին
համալսարանի <<Տարրական կրթության մանկավարժություն և մեթոդիկա>>
ֆակուլտետը:

Հետազոտության փուլերը.
Առաջին փուլում (2002-2003) իրականացվել է հետազոտության հիմնա-

խնդրի վերաբերյալ գիտական գրականության, աշխատությունների վերլուծություն,

հետազոտության նպատակի և խնդիրների սահմանում, վարկածի ձևակերպում,
գիտափորձի պլանի և մեթոդիկայի մշակում, արձանագրող գիտափորձի
անցկացում:

Երկրորդ փուլում (2004-2005) ձևավորող գիտափորձի անցկացում, որի
ընթացքում փորձարկվել են տարրական դպրոցի ուսուցչի մանկավարժական
տեխնիկայի ձևավորման մանկավարժական պայմանների բացահայտման
դրույթները:

Երրորդ փուլում (2006-2007) կատարվել է մանկավարժական գիտափորձի
արդյունքների ընդհանրացում և ձևավորում, հիմնախնդրի վերաբերյալ
եզրակացությունների և երաշխավորագրերի ձևակերպում, ուսանողների հետ
ուսումնամեթոդական աշխատանքի կազմակերպում՝ մանկավարժական
տեխնիկային տիրապետելու նպատակով:

Հետազոտության գիտական նորույթը.
- առաջադրված է հիմնախնդրի լուծման ուսումնամեթոդական ապահովման

համալիր, որը ներառում է ծրագրեր, մեթոդական երաշխավորագրեր:
- Մշակվել է ապագա ուսուցչի <<Մանկավարժական տեխնիկայի կառուց-

վածքային բաղադրիչները>> դասընթացի աշխատանքային ծրագիրը և
դասընթացի բովանդակությունը:

. Մշակվել է ապագա ուսուցչի մանկավարժական տեխնիկայի
զարգացմանը նպաստող առաջադրանքների և մրցույթների, ռեֆերատների,
միջոցառումների թեմատիկա, որը բարձրացնում է <<Մանկավարժական
վարպետություն>> առարկայի տեսական և գործնական գիտելիքների յուրացման
մակարդակը:

. Բացահայտվել է տարրական դպրոցի ուսուցչի մանկավարժական
տեխնիկայի կառուցվածքային հիմնական բաղադրիչների՝ մանկավարժական
իմիջի, մանկավարժական և հաղորդակցման մշակույթի և ռեֆլեքսիայի էությու-
նը, դրանց դերը կրտսեր դպրոցականի հաղորդակցման, խոսքի մշակույթի, վար-
քաձևի ձևավորման գործում:

. Որոշվել են տարրական դպրոցի ապագա ուսուցիչների մանկավար-
ժական տեխնիկայի ձևավորվածության չափանիշները, հիմնավորվել այն
մանկավարժական պայմանները, որոնցում ընթանում է հետազոտվող
գործընթացը:

Հետազոտության տեսական նշանակությունը.
в Ատենախոսության մեջ տեսականորեն և գործնականորեն

հիմնավորվում է տարրական դպրոցի ապագա ուսուցչի մանկավարժական
տեխնիկայի որպես գիտատեխնոլոգիական գիտելիքների բնագավառի,

նշանակությունը:
Կատարվել է հիմնախնդրի վերաբերյալ փիլիսոփայական, հոգեբանա

մանկավարժական հիքմերի ուսումնասիրում և համակարգում:
Հետազոտված է բուհական կրթական դաշտում ուսանողների

մանկավարժական տեխնիկայի բաղադրիչների զարգացման դինամիկան:
Մանկավարժական տեխնիկայի բաղադրիչների ձևավորման տեսական

տվյալների ընդհանրացման հիման վրա հաստատվել է, որ տարրական դպրոցի
ուսուցչի մանկավարժական հաղորդակցման մշակույթը, խոսքի մշակույթը,
մանկավարժական ռեֆլեքսիան և մանկավարժական իմիջը որպես
մանկավարժական տեխնիկայի կարևորագույն բաղադրիչներ, ներկա
ժամանակաշրջանում համարվում են ոչ բավարար չափով ուսումնասիրված և
դրանց էության գիտական հիմնավորումը և մշակումը առաջին անգամ
լիարժեքացվել է սույն ատենախոսության մեջ:

Հետազոտության գործնական նշանակությունը: Տարրական դպրոցի
ապագա ուսուցչի մանկավարժական տեխնիկայի ձևավորման մեթոդիկայի և
մանկավարժական պայմանների վերաբերյալ տեսական-կիրառական
եզրակացությունները, ընդհանրացումները, գործնական երաշխավորագրերը և
մշակված մանկավարժական պայմանները տեղեկատվական բազա են ստեղծում
այս հիմնախնդրով մանկավարժական բուհերի համապատասխան
ֆակուլտետներում հատուկ սեմինարների և հատուկ դասընթացների
անցկացման համար: Մեթոդական երաշխավորագրերը կարելի է օգտագործել
նաև մանկավարժների մասնագիտական պատրաստության և որակավորման
բարձրացման դասընթացներում:

Պաշտպանության ներկայացվող հիմնական տեսական դրույթները:
1. Տարրական դասարանների ապագա ուսուցչի մանկավարժական

տեխնիկայի բաղադրիչների էության իմացաբանական հիմնավորումը:
2. Ուսուցչի <<մանկավարժական գործունեության մշակույթ>>, <<հաղորդակ-

ցման մշակույթ>>, <<մանկավարժական իմիջ>> հասկացությունների էությունը և
բովանդակությունը, որը բացահայտվում հետազոտության հիմնախնդրի
վերլուծության հիման վրա և պայմանավորվում է տարրական դպրոցի ուսուցչի
մանկավարժական գործունեության առանձնահատկություններով, որոնք
բնութագրում են տվյալ երևույթի էական հատկանիշները:

3. Տարրական դասարանների ապագա ուսուցչի մանկավարժական
տեխնիկայի բաղադրիչների ձևավորման մանկավարժական պայմանները:

4. Տարրական դպրոցի ուսուցչի կողմից իր մանկավարժական տեխնիկայի
նպատակաուղղված ձևավորման մեխանիզմների իմացությունը համարվում են
մեթոդաբանական պահանջներ մասնագիտական գործունեությունը հաջող
իրականացնելու համար:

5. Դասվարի մասնագիտական գործունեության ոլորտի յուրահատկությունը
պարտադրում է նրան նպաստել իր անձի ներքին բովանդակության և արտաքին
կերպարի ներդաշնակությանը:

6. Տարրական դասարանների ապագա ուսուցչի մանկավարժական

տեխնիկայի ձևավորման գործընթացի ուսումնասիրման մեթոդիկան:
7. ժամանակակից տարրական դպրոցի ուսուցչի մանկավարժական տեխնի-

կայի ձևավորման պայմանների բացահայտումը թույլ է տալիս ենթադրել, որ
մասնագիտական վարպետության կատարելագործումը դասվարից պահանջում
է մանկավարժական տեխնիկայի կառուցվածքային բաղադրիչների և նրա
ձևավորման առանձնահատկությունների վերաբերյալ գիտելիքների խորացում:

Գիտական հետազոտության արդյունքների փորձաքննությունն իրակա-
նացվել է Արցախի պետական համալսարանում: Տարրական դասարանների
ուսուցչի մանկավարժական տեխնիկայի ձևավորման հայեցակարգային
դրույթների փորձաքննությունը իրականացվել է երկու ուղղությամբ
մանկավարժական գիտափորձի և նրա ձևավորման մանկավարժական
պայմանների արդյունավետության ստուգման շրջանակներում:

Ատենախոսական հետազոտության բովանդակության տարբեր տեսան-
կյուններ, եզրակացությունները և գիտագործնական երաշխավորագրերը
զեկուցվել են գիտական համաժողովներում:

Հետազոտության արդյունքների ներդնումը մանկավարժական պրակտի-
կայում իրականացվել է տպագրված հոդվածների, սեմինարների և գործնական
պարապմունքների միջոցով:

Հետազոտության հավաստիությունը և հիմնավորվածությունն ապա-
հովված են ատենախոսի գիտատեսական ու մեթոդաբանական ճիշտ
դիրքորոշումներով, հետազոտության ընդգրկուն բազայով, հետազոտվողների
քանակով, գիտահետազոտական մեթոդների և մեթոդիկաների արդյունավետ
կիրառմամբ, ինչպես նաև փորձնական-փորձարարական աշխատանքների
կազմակերպմանը ատենախոսի անձնական մասնակցությամբ:

Աշխատանքի կառուցվածքը և ծավալը:
Ատենախոսությունը բաղկացած է ներածությունից, երկու գլխից, եզրակա-

ցությունից, օգտագործված գրականության ցանկից: Աշխատանքի ծավալը
կազմում Է 133 համակարգչային էջ:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածության մեջ հիմնավորվել է հիմնախնդրի հրատապությունը, բացա-
հայտվել է նրա մշակվածության աստիճանը, որոշվել են նպատակը, հետազո-
տության օբյեկտը, առարկան, խնդիրները, ձևակերպվել է աշխատանքային
վարկածը: Ներկայացվել են հետազոտության մեթոդաբանական աղբյուրները,
մեթոդիկան, նորույթը, տեսական և կիրառական նշանակությունը, պաշտպա-
նության ներկայացվող դրույթները, ատենախոսության փորձաքննությունն ու
կառուցվածքը:

Ատենախոսության առաջին գլուխը <<Տարրական դպրոցի ապագա
ուսուցչի մանկավարժական տեխնիկայի ձևավորման հոգեբանամանկա-
վարժական նախադրյալները>>, բաղկացած է երեք ենթագլխից:

Առաջին ենթագլխում՝ <<Ուսուցչի մանկավարժական տեխնիկայի

էությունը>>, դիտարկվել և վերլուծվել են ապագա ուսուցչի <<մանկավարժական
գործունեության մշակույթ>>, <<մանկավարժական մշակույթ>>, հասկացություն-
ների սահմանման վերաբերյալ փիլիսոփայական հայեցակարգային մոտեցում-
ները:

Դիտարկվել է մշակույթի և կրթության փոխկապակցությունը: Մշակույթում
կուտակված է մարդկության կեցության փորձը և աշխարհի յուրացումը՝
ընկալման, մտածողության, ապրումների, գործողությունների միջոցների
տեսքով, ինչպես նաև գիտելիքների, արժեքների, գնահատման միջոցների,
չափանիշների, նորմատիվների, նպատակների իմաստների տեսքով, որոնք
փոխանցվում և՛ վերարտադրվում են սերնդից սերունդ, իսկ կրթությունը
մշակույթի բաղադրատարրն ու արժեքների փոխանցողն է:

<<Մանկավարժական գործունեության մշակույթ>> հասկացությունը
համեմատաբար նոր է մանկավարժական գրականության մեջ:

<<Մանկավարժական մշակույթ>> և <<մանկավարժական գործունեության
մշակույթ>> հասկացությունները երբեմն նույնացվում են, որը բացատրվում է
նրանց կառուցվածքային որոշ տարրերի նմանությամբ:

<<Մանկավարժական մշակույթ>> հասկացությունը կապվում է ինչպես
<<նորմ>>, <<իդեալ>> հասկացությունների հետ, որոնք նկարագրված են դասական
մանկավարժների աշխատություններում, այնպես էլ ուսուցչի անձի
անհատականության, նրա բարոյական ուղղվածության, մանկավարժական
գործունեության մեջ ինքնիրացման ընդունակության հետ, հիմք են
հանդիսանում նրա անհատական իմիջի և մանկավարժական տեխնիկայի
ձևավորման համար:

Անձի մշակույթի ձևավորումը անհատի երկարատև ինքնազարգացումն է,
որի ընթացքում մարդը իր կենսաբանական բնության հետ ներդաշնակության
հնարավորություն է ստանում: Այստեղից էլ անհրաժեշտություն է առաջանում
դիմելու ուսուցչի անհատական իմիջի որպես սեփական անձի բացառիկության,
մանկավարժական տեխնիկայի զարգացման ամբողջական բաղադրիչի
բացահայտմանը:

Մի շարք մանկավարժական իրավիճակներում (մանկավարժական հակա
սություններ, սուբյեկտ-սուբյեկտային փոխգործակցություն և այլն) մանկավար-
ժական տեխնիկան հանդես է գալիս որպես յուրաքանչյուր ուսուցչի գործունեու-
թյան բարձրագույն մակարդակ, այսինքն մանկավարժական տեխնիկայի
էությունը բացահայտելիս պետք է նկատի ունենալ մանկավարժական
գործունեության յուրահատկությունը և կառուցվածքային բաղադրիչները:

Մանկավարժական գործունեության մշակույթը մենք դիտարկում ենք
որպես անձի միասնականացված որակ, որում որպես ամբողջություն
ներկայացված են դրդապատճառային, մտածողական, գործունային և
հուզական-գնահատող բաղադրիչները:

Երկրորդ ենթագլխում՝ <<Տարրական դպրոցի ապագա ուսուցչի մանկա-
վարժական տեխնիկայի կառուցվածքային բաղադրիչների առանձնահատ
կությունները>>, վերլուծվել են ուսուցչի մանկավարժական տեխնիկայի

էությունը, նրա կառուցվածքային բաղադրիչների վերաբերյալ մի շարք
հետազոտողների կողմից տրված սահմանումները:

Մեր կողմից ապագա ուսուցչի մանկավարժական իմիջը դիտարկվել է
որպես նրա մանկավարժական տեխնիկայի կարևորագույն բաղադրիչ:

Սոցիոլոգները իմիջը դիտարկում են որպես սուբյեկտի կողմից ստեղծված
արտաքին կերպար, այլոց վրա որոշակի տպավորություն թողնելու, կարծիք,
հարաբերություններ ձևավորելու համար, ինչպես նաև օբյեկտին վերագրվող
ռեկլամով, քարոզչությամբ, մոդայով, ավանդույթներով ներկայացվող
հատկանիշների ամբողջությամբ նրա նկատմամբ որոշակի վերաբերմունք
ձևավորելու նպատակով:

Փիլիսոփայության, սոցիոլոգիայի և հոգեբանության մեջ իմիջը դիտարկվում
է որպես բարդ երևույթ, որն իր մեջ միավորում է բազմաթիվ գործոններ
(ժառանգականություն, դաստիարակության միջավայր, անձի սեփական
ակտիվություն): Այսինքն իմիջը կենսածին, սոցիալական, հոգեբանական
տարրերի ինտեգրված ամբողջություն է: Անհատական իմիջի ձևավորումը
<<ընկած>> է անձի ձևավորման և անհատականության դաշտում:

Մանկավարժության մեջ ուսուցչի իմիջը դիտարկվում է որպես սովորողների,
գործընկերների, սոցիալական միջավայրի և մասսայական գիտակցության մեջ
նրա հուզական երանգավորում ստացած կերպարի ընկալում: Ընդ որում, իմիջի
ձևավորման ընթացքում իրական որակները միավորվում են այն որակների հետ,
որոնք նկարագրվում են նրան շրջապատողների կողմից: Մեր կարծիքով,
հետազոտողների ուշադրությունից դուրս է մնացել այն, որ իմիջի ընդհանուր
բնութագրի մեջ չեն ներառել անձնային տեսանկյունը, նշանակալիության
գնահատականը, որի գիտակցումը կատարվում է ուսուցչի մանկավարժական
գործունեության մշակույթի ռեֆլեքսիայի մեջ, ուստի նրանք այն չեն դիտարկում
որպես մանկավարժական տեխնիկայի կարևորագույն մաս:

Առանց զարգացած ներքին ռեֆլեքսիայի, իր բացասական ապրումների
աղբյուրների գիտակցման, ուսուցիչը չի կարող մտնել այլ մարդկանց աշխարհը
(գործընկերների, աշակերտների, ծնողների), տեսնել նրանց հուզող խնդիրները
իր աչքերով: Մանկավարժական իրականության մեջ ուսուցչի անհատական
իմիջը կրթության երկու սուբյեկտների անհատականության ձևավորման պայման
և միջոց է: Որպես իմիջի բաղադրիչներ հանդես են գալիս նաև մասնագիտական
իրազեկությունը, բարոյական հուսալիությունը, մասնագիտական կրթությունը,
հոգեբանական տեխնոլոգիայի իմացությունը:

Առանձնացված են երեք խումբ որակներ, որոնք որոշում են
մանկավարժական իմիջի անհատական մասը

առաջին խմբի մեջ մտնում են այնպիսի բնատուր որակներ, ինչպիսիք
են հաղորդակցման կարողությունը, ապրումակցումը, ռեֆլեքսիվությունը (ուրիշ
մարդու հասկանալու ընդունակությունը), գեղեցիկ խոսքը: Այդ որակները նշվում
են մի ընդհանուր հասկացությամբ <<մարդկանց դուր գալու ունակություն>>:
Այդպիսի որակների տիրապետումը և դրանց զարգացմանը ուղղված
վարժությունները անհատական իմիջի ստեղծման հաջող գրավականն են,

в երկրորդ խմբի մեջ մտնում են անձի բնութագրերը որպես նրա
կրթության ու  դաստիարակության հետևանք: Դրանց թվին են պատկանում
բարոյական արժեքները, հոգեկան առողջությունը, մանկավարժական
տեխնոլոգիաներին տիրապետումը, այնպիսիք, ինչպիսիք են միջանձնային
հաղորդակցումը, հակասական իրավիճակների հաղթահարումը և այլն,

в երրորդ խմբին վերաբերում է այն, ինչը կապված է անձի կենսափորձի և
մասնագիտական փորձի հետ: Հատկապես արժեքավոր է, երբ այդ փորձը օգնում
է անձին սրելու ինտուիցիան, որը նույնպես մեծ նշանակություն ունի
մանկավարժական տեխնիկայի ձևավորման գործընթացում:

Ելնելով նշված բնութագրիչներից կառուցվել է ուսուցչի անհատական
իմիջի դինամիկ մոդելը, որտեղ մանկավարժի անձը դիտարկվել է որպես
գործունեության սուբյեկտ: Այդ մոդելում իմիջը կազմված երկու
փոխկապակցված բաղադրիչներից՝ հարաբերականորեն կայուն միջուկից
(Ես-հայեցակարգ, արժեքներ, դիրքորոշումներ, գիտելիքներ, ունակություններ) և
առավել շարժուն արտաքին մասից :

Մարդու անհատական իմիջի բնույթը կարող է լինել ինչպես դրական նա
բնության և սոցիալական միջավայրի հետ նրա ներդաշնակ փոխգործակցության
և անձնային գոյացությունների հավասարակշռվածության բարձր մակարդակի
դեպքում, այնպես էլ բացասական՝ միջավայրի հետ իմիջի ոչ ներդաշնակ
փոխգործակցության և անձնային գոյացությունների հավասարակշռվածության
ցածր մակարդակի դեպքում:

Վերոբերյալը հիմք է տվել եզրակացնելու, որ անհատական իմիջը դինամիկ
բնութագիր է, որը մշտական փոխազդեցության մեջ է բնության և սոցիումի հետ
կախված տարբեր անձնային գոյացությունների՝ պահանջմունքների, ընդունա-
կությունների, արժեքային կողմնորոշումների, դիրքորոշումների, <<Ես-հայեցա-
կարգ>> և այլ հարաբերությունների կշռվածության մակարդակից, որը ապագա
ուսուցչի մանկավարժական տեխնիկայի և մանկավարժական գործունեության
մշակույթի ամբողջականությունը ապահովող բաղադրիչ է:

Դիտարկված և բնութագրված են նաև ուսուցչի մանկավարժական
տեխնիկայի այլ բաղադրիչներ:

Վերլուծությունների համատեքստում ուսուցչի մանկավարժական
տեխնիկան սահմանվում է. ապագա ուսուցչի մանկավարժական տեխնիկան
անձնային և մասնագիտական որակների (հանդուրժողականության,
բարյացակամության, տակտի, ապրումակցման, ռեֆլեքսիվության և այլև),
հոգեբանական (խոսքային և ոչ խոսքային հաղորդակցման միջոցների,
դիրքորոշումների, դերերի) և հաղորդակցման միջոցների համակարգ է, որին
դիմում է ուսուցիչը իր գործունեության մեջ բարձր արդյունքի հասնելու համար:

Ուսուցչի մանկավարժական վարպետության կառուցվածքում մանկավար-
ժական տեխնիկան կատարում է մի շարք գործառույթներ հաղորդակցական,
տեղեկատվական, ճանաչողական, հուզական, կոորդինացնող, ստեղծագոր-
ծական:

Տրված են այդ գործառույթների բնութագրերը: Ապագա ուսուցչի մանկա-

վարժական տեխնիկան որպես դինամիկ բնութագիր, գտնվելով սուբյեկտ-կրողի
իմիջի հետ մշտական փոխգործակցության մեջ, միջավայրի հետ մշտապես
ձևավորվում և զարգանում է գործունեության ընթացքում:

Հիմնավորված է, որ մանկավարժական տեխնիկայի ձևավորման մեջ
կարևոր է համարվում ուսուցչի ոճը:

Դիտարկված են մանկավարժական հաղորդակցման ոճերը:
Ապագա ուսուցչի մանկավարժական տեխնիկայի բնութագրման

վերաբերյալ եղած մոտեցումների դիտարկումը հնարավորություն տվեց
առանձնացնելու ապագա ուսուցչի մանկավարժական տեխնիկայի ձևավորման
գնահատականի հետևյալ չափանիշները դրդապատճառային, ճանաչողական,
գործունային, հուզական: Կատարված վերլուծությունը թույլ տվեց տալ ապագա
ուսուցչի մանկավարժական տեխնիկայի ձևավորման բաղադրիչների որակական
բնութագիրը և դրա հիման վրա առանձնացնել նրա ձևավորվածության
չափանիշները և երեք մակարդակները բարձր, միջին, ցածր:

Երրորդ ենթագլխում՝ <<Բուհական կրթական դաշտում տարրական
դպրոցի ապագա ուսուցչի մանկավարժական տեխնիկայի ձևավորման
գործընթացի բնութագիրը>>, որպես հենքային հասկացություններ դիտարկ-
ված են <<գործընթաց>>, <<ձևավորում>>, <<զարգացում>> հասկացությունները:

Ինչպես ցանկացած գործընթացում, այնպես էլ մանկավարժական
տեխնիկայի ձևավորման մեջ պահպանվում է անընդհատության և
ընդհատության օրգանական միասնության համընդհանրությունը: Հոգեկանի՝
որպես գործընթացի, անընդհատության մեջ բոլոր պարագայում առկա է ինչ-որ
ընդհատությունը: Ուսուցչի մանկավարժական տեխնիկան համարվում է

մանկավարժական գործունեության մշակույթի զարգացման ներքին միասնական

անընդհատ գործընթացի ընդհատվող բաղադրիչ:
Ապագա ուսուցչի մանկավարժական տեխնիկան ձևավորվելով շարունակում

է ազդել հոգեկան գործընթացների վրա:
Հոգևոր աշխարհի ձևավորման գործընթացը որպես անհատի սոցիալական

որակ, ենթադրում է անձի զարգացումը, որը տեղի է ունենում նրա սոցիալակա-
նացման և դաստիարակության արդյունքում:

Ապագա ուսուցչի մանկավարժական տեխնիկայի ձևավորումը համարվում է
անձի զարգացման միասնական գործընթացի կողմերից մեկը:

Ապագա ուսուցչի մանկավարժական տեխնիկայի սահմանումների
ամփոփումը ցույց է տալիս, որ նրա ձևավորումը պատկերացվում է որպես
կայուն ներքին կառուցվածքի ստեղծման գործընթաց և անձի ներքին
բնութագիր ուղղված նրա մասնագիտական ինքնաներկայացմանը:

Սոցիալականացման (Պ. Բերգեր, S. Լուկման) և անհատականացման (Ս. Ա.
Գիլմանով, Ա. Վ. Պետրովսկի) վերաբերյալ հայեցակարգերի վերլուծությունից
հետևում է, որ.

ապագա ուսուցչի մանկավարժական տեխնիկայի ձևավորումը սոցիա-
լականացման (անձի <<ուսուցչի>> սոցիալական դերի յուրացում), այլև անհատա-
կանացման, մասնագիտական կայացման գործընթաց է: Այն ուղեկցվում է

մասնագիտական նորմերի արժեքների, գիտելիքների, կարողությունների,
հմտությունների յուրացման հետ, որը միշտ անհատական է:

в Ապագա ուսուցչի մանկավարժական տեխնիկայի ձևավորման
գործընթացն ուղղված է բնության, <<սոցիումից, մշակույթից ինքն իրենից
օտարացման հաղթահարմանը, նրա իրական կերպարի ստեղծմանը>>:

Հենց այս դրույթն է ընկած մեր կողմից մշակված ապագա ուսուցչի
մանկավարժական տեխնիկայի ձևավորման գործընթացի բովանդակության
հիմքում:

Հետազոտության մեջ հստակեցված են ապագա ուսուցչի մանկավարժական
տեխնիկայի ձևավորման փուլերը մանկավարժական գործունեության մշա-
կույթիյուրացման գործընթացում:

Տրված են այդ փուլերի բովանդակությունը, արդյունքների ձևավորումը և
դրանց բացահայտման մեթոդիկան:

Առանձնացված և բնութագրված են բուհի կրթական դաշտում ուսուցչի

մանկավարժական տեխնիկայի ձևավորման խնդրի արդյունավետ լուծման
սկզբունքները մշակութահարմարության, անձնավորման, փոխհատուցման,
անձի և գործունեության միասնության:

Ներկայացված են հետազոտության ընթացքում բացահայտված և
սահմանված բոլոր կապերն ու օրինաչափությունները, առանց որոնց
հաշվառման անհնար է մանկավարժական տեխնիկայի ձևավորման գործընթացի
կազմակերպումը: Այդ օրինաչափությունները բնութագրում են մանկավար-
ժական վարպետության այդ կարևորագույն բաղադրիչի ձևավորման
պայմանները որպես հոգեբանամանկավարժական երևույթի:

Քննության է առնված հասարակության դերը ապագա ուսուցչի
մանկավարժական գործունեության մշակույթի և նրա մանկավարժական
տեխնիկայի ձևավորման գործում:

ճիշտ օգտագործելով սոցիումի դաստիարակչական ներուժը կարելի է
դիմագրավել ապագա ուսուցչի անձի վրա բացասական ազդեցությանը, որը
պայմանավորված է տարբեր գործոնների առկայությամբ:

Դաստիարակչական դաշտը մենք դիտարկում ենք որպես
- համապետական դաստիարակչական դաշտի մի մաս, որի դաստիարակ-

չական աշխատանքների ուղղությունը և բովանդակությունը սահմանված են
հանրապետական մակարդակում գտնվելով միևնույն ժամանակ
հեռահաղորդակցական միջոցների կողմից ստեղծված տեղեկատվական
հեղեղում, մշակույթի, արվեստի, գիտության ներգործության տակ,

- համակեցության միասնական տարածաժամանակային միջավայր, որը
վերաձևավորվում է համապատասխան սոցիալ-մշակութային կառույցներով,
որոնք մասնակցում են տվյալ տարածքում դաստիարակչական գործընթացին,

. ապագա ուսուցչի անձի ձևավորման գործընթացի վրա ինտեգրատիվ
ազդեցության գործոն նրա հոգեբանական հարմարավետության զգացման և
ինքնազարգացման և ինքնիրացման համար պայմանների ապահովման նպա-
տակով:

Այդ համագործակցությունը տվյալ դաստիարակչական դաշտում ենթադրում
է՝

. կապերի, հարաբերությունների կազմակերպում, որը տանում է դեպի
մանկավարժական գործունեության արդյունքների բարձրացման,

. տարբեր տարիքի մարդկանց հարաբերությունների, հաղորդակցման,
փորձի փոխանակման կազմակերպում (մանկավարժների, ուսանողների,
պետական կառավարման մարմինների ներկայացուցիչների), որի հիմքում
ընկած է կամավորությունը, շահերի ընդհանրությունը, հավասարությունը,
օգտակարությունը,

- դաստիարակչական կառույցների շրջապատող սոցիում՝ սուբյեկտների
ընդհանուր ջանքերով:

Ուսումնասիրվող երևույթի նկատմամբ տեսական մոտեցումների վերլուծու-
թյունը թույլ տվեց բուհական կրթական դաշտում բացահայտելու մանկավար-
ժական տեխնիկայի արդյունավետ ձևավորման մանկավարժական պայմանների
համալիրը, որը ներառում է՝

ուսուցչի մասնագիտության նկատմամբ ուսանողի դրդապատճառի
ձևավորվածությունը,

կրթական գործընթացի բովանդակության մշակվածությունը մանկա-
վարժական գործունեության նորմերի, գիտելիքների, կարողությունների,
հմտությունների յուրացման համար, որն ընկած ուսուցչի մանկա-
վարժական տեխնիկայի ձևավորման հիմքում,

մանկավարժական գործունեության ռեֆլեքսիայի մեջ սուբյեկտի
ակտիվությունը:

Բնութագրված է մանկավարժական պայմաններից յուրաքանչյուրի բովան
դակությունը:

Մանկավարժական տեխնիկայի ձևավորման գործընթացի տեսական
վերլուծությունը ինտեգրատիվ-մշակութաբանակա մոտեցման հիման վրա թույլ
տվեց մշակել, հետազոտվող գործընթացի կառուցվածքային-տրամաբանակ
մոդելը: Այս մոդելը իր մեջ ներառում է նպատակը, սկզբունքները, բովանդակու-
թյունը, մեթոդները, պայմանները, արդյունքը, գնահատականը հաշվի առնելով
յուրաքանչյուր փուլում լուծվող խնդիրները և թույլ է տալիս տեսնելու ուսուցչի
մանկավարժական տեխնիկայի ձևավորման գործընթացը իր ամբողջականու-
թյան մեջ:

Ատենախոսության երկրորդ գլուխը <<Տարրական դպրոցի ապագա
ուսուցչի մանկավարժական տեխնիկայի ձևավորմանն ուղղված
փորձարարական աշխատանքների բնութագրումը>>, բաղկացած է երեք
ենթագլխից:

Առաջին ենթագլխում՝ <<Տարրական դպրոցի ապագա ուսուցչի
մանկավարժական տեխնիկայի ձևավորմանն ուղղված մանկավարժական
գիտափորձի բնութագրումը>>, նկարագրված են փորձարարական
աշխատանքների նպատակը և իրականացման ընթացքը, տրամաբանությունը,
փուլերը: Վերլուծված են փորձարարական հետազոտության մեջ կիրառված

ախտորոշման մեթոդները, ցուցանիշները և չափանիշները:
Մանկավարժական գիտափորձը դիտարկվել է որպես հետազոտության

մեթոդների համալիր, որն ապահովում է հետազոտության ներածականում
հիմնավորված վարկածի ճշմարտացիության գիտական օբյեկտիվ և
ապացուցելի ստուգումը:

Արձանագրող գիտափորձի արդյունքների վերլուծությունը ցույց տվեց, որ
ապագա ուսուցիչների մեծամասնության համար (59,8%) բնութագրական է

ցածր դրդապատճառայնությունը. այսինքն՝ նրանք հետաքրքրություն չեն
ցուցաբերում ուսուցչի մասնագիտության մանկավարժական տեխնիկայի
ձևավորման նկատմամբ: Դա բացատրվում է նրանով, որ ուսանողների մեծ մասը

ընտրել են այդ մասնագիտությունը ծնողների խորհրդով կամ ընկերների հետ
լինելու ցանկությունից դրդված և նրանցից շատերը նույնիսկ իրենց հարց չեն
տվել, թե երազե՞լ են արդյոք կյանքում այդ մասնագիտությունը, սիրու՞մ են
երեխաներին կամ ունեն մանկավարժական ընդունակություններ: Նրանցից մի
քանիսը նույնիսկ խոստովանեցին, որ դպրոցում աշխատելու մտադրություն
չունեն:

Ապագա ուսուցիչներից միայն 40,2%-ն էին բավարարված իրենց
մանկավարժական գիտելիքներով և մանկավարժական տեխնիկայով:

Առաջին կուրսի ուսանողներից 18,5%-ը ցանկություն հայտնեց ձևավորելու
անհատական մասնագիտական իմիջը որպես մանկավարժական տեխնիկայի
անհրաժեշտ բաղադրամաս:

Միջին մակարդակը, երբ դրդապատճառը կրում է ոչ կայուն բնույթ,
նկատվեց հարցվածների 55,3 %, իսկ 26,6 %-ը բացասական են վերաբերվում
մանկավարժական տեխնիկայի ձևավորման անհրաժեշտությանը:

Հետազոտության արդյունքների հիման վրա առանձնացված են
մանկավարժական տեխնիկայի ձևավորումը դժվարացնող պատճառները:

Տրված է անկետային հարցումների արդյունքների վերլուծությունը:
Ախտորոշման արդյունքները թույլ տվեցին բացահայտելու ապագա ուսուցչի

մանկավարժական տեխնիկայի ձևավորվածության երեք մակարդակներ բարձր,
միջին, ցածր:

Որոշելով ապագա ուսուցչի առաջխաղացումը մանկավարժական
տեխնիկայի ձևավորվածության ցածր մակարդակից դեպի միջինը, իսկ նրանից
դեպի բարձրը որպես այդ գործընթացի արդյունավետության չափանիշ
անհրաժեշտ էր բացահայտել այդ մակարդակների ցուցանիշները, ինչպես նաև
որակական ցուցանիշների քանակականի փոխանցելու մեխանիզմները:

Ներկայացված են տարրական դպրոցի ապագա ուսուցիչների
մանկավարժական տեխնիկայի ձևավորվածության ելակետային մակարդակի
գնահատման արդյունքները գիտափորձի արձանագրող փուլում:

Արտադրող գիտափորձի արդյունքների վերլուծությունը փաստեց, որ՝

, ապագա ուսուցչի մանկավարժական տեխնիկայի ձևավորումը համալսա-
րանի դաստիարակչական դաշտում պահանջում է սոցիալապես կազմակերպ-
ված գործունեություն,

ապագա ուսուցչի մանկավարժական տեխնիկայի ձևավորման
դինամիկան կարող է ապահովվել հատուկ փորձարարական ծրագրիև
դասընթաց մշակման և՛ ներդրման ճանապարհով, և մանկավարժական
պայմանների որոշակի համալիրի իրացման հիման վրա:

Երկրորդ ենթագլխում՝ <<Ապագա ուսուցչի մանկավարժական
տեխնիկայի ձևավորման մշակված մեթոդիկայի և մանկավարժական
պայմանների փորձարարական ստուգումը>>, ներկայացված է մեր կողմից
մշակված փորձարարական նախասիրական դասընթացի համառոտ
բովանդակությունը: Բնութագրված և վերլուծված են ապագա ուսուցչի
մանկավարժական տեխնիկայի ձևավորման մշակված մեթոդիկայի և
մանկավարժական պայմանների փորձարարական ստուգման արդյունքները:
Դիտարկված են ուսուցչի մասնագիտական գործունեության դրդապատճառային
ձևավորման պայմանները, ձևերը, միջոցները, մեթոդները:

Այս փուլում մենք նշեցինք <<դրդապատճառների շարժը>> դեպի նպատակը
մանկավարժական տեխնիկայի՝ անհատական իմիջի, մասնագիտական գործի-
մացության, հաղորդակցման մշակույթի ձեռք բերման դրդապատճառների
ձևավորում:

Մանկավարժական տեխնիկայի մշակման կարողությունների ձևավորման
համար, նախասիրական պարապմունքների ընթացքում մեր կողմից լայնորեն
օգտագործվել են թատերական մանկավարժության տարրերը: Օրինակ, խոսքի,
արտասանության, վառ և լակոնիկ խոսելու կարողություն զարգացնելու
նպատակով մեր կողմից օգտագործվել են հաղորդակցման ոչ խոսքային
միջոցները էտյուդները, դերասանական խոսքը, շարժումները:

Միևնույն ժամանակ օգտագործվել են նաև հոգեշտկողական
վարժություններ, որոնք օգնեցին ապագա ուսուցիչներին բարձրացնելու իրեն
հաղորդակցման ակտիվությունը և բանիմացությունը, զարգացնելու
ապրումակցման ընդունակությունը, ձևավորելու ինքնահսկման և ինքնաշտկ-
ման հմտությունները, նպաստեցին մանկավարժական հաղորդակցման արդյու-
նավետ միջոցների և անհատական ռազմավարության մշակմանը:

Կարևոր նշանակություն ունեցան նաև դերային խաղերը, որոնք նպաստեցին
դերային հաղորդակցման յուրացմանը, իրեն ուրիշի տեղը դնելու և նրա
դիրքերից իրավիճակը գնահատելու կարողության մշակմանը հանդես բերելով
այնպիսի որակներ, ինչպիսիք են հոգատարությունը տակտը,
բարյացակամությունը, համագործակցության, թիմային աշխատանքի ձգտումը և
այլն:

Գործնական խաղերի օգտագործումը գործնական սեմինարներում և
պարապմունքների ընթացքում նպաստեցին ուսանողների կողմից մի շարք
մասնագիտության տեխնոլոգիաների յուրացմանը (կրթական գործընթացում
հակասությունների կանխում և լուծում, միջանձնային հարաբերություններ և
այլն), թույլ տվեց մոդելավորելու ապագա մասնագիտական գործունեության
առարկայական բովանդակությունը, կարճելու տեսական գիտելիքներից
գործնական կարողություններին անցնելու փուլը:

Ներկայացված են սեմինարների, կլոր սեղանների, գործնական, դերային
խաղերի թեմատիկան և կառուցվածքը:

Փորձարարական աշխատանքների արդյունքները հաստատեցին, որ
ապագա ուսուցչի մանկավարժական տեխնիկան որպես մանկավարժական

վարպետության բաղադրիչ ավելի արդյունավետ է ձևավորվում, եթե
ապահովվում են մի շարք մանկավարժական պայմաններ՝

Մշակված մանկավարժական պայմանների համալիրի արդյունավետու-
թյունը հաստատվել է մանկավարժական գիտափորձի ընթացքում:

Երրորդ ենթագլխում՝ <<Ապագա ուսուցչի մանկավարժական տեխնի-
կայի կառուցվածքային բաղադրիչների ձևավորմանն ուղղված
գիտափորձի արդյունքների վերլուծությունը>>, բնութագրված են մանկավար-
ժական գիտափորձի արդյունքները սոտւգողական և փորձարարական
խմբերում:

Մանկավարժական տեխնիկայի ձևավորման դինամիկան տրված է աղյուսակ
1-ում:

Աղյուսակ 1
Ապագա ուսուցչի մանկավարժական տեխնիկայի ձևավորման

դինամիկան

Ձևավորվածության մակարդակները, %
Խումբը Ցածր Միջին Բարձր

Գիտափոր- Գիտափոր Գիտափոր- Գիտափոր- Գիտափոր- Գիտափոր
ձի սկիզբը ձի վերջը ձի սկիզբը ձի վերջը ձի սկիզբը ձի վերջը

Փորձարա 49,8 9,8 32,1 60,6 18,1 29,
ըրական
Ստուգողա 52,1 47 30,9 33,4 17 18,9
կան

70-1

60

50

40 ՕՓորձ. խումբ

30

20 ա ստուգող. խումբ

10

в в

в в
Ցածր Միջին Բարձր

Դիագրամ 1. Ապագա ուսուցչի մանկավարժական տեխնիկայի
ձևավորման դինամիկան գիտափորձի սկզբում և վերջում

Այսպիսով, գիտափորձը հավաստեց, որ մեր մշակած մանկավարժական
պայմանների համալիրով, ծրագրով և դասընթացով ապագա ուսուցչի
մանկավարժական տեխնիկայի ձևավորման գործընթացի ապահովումը
հանգեցնում է ուսուցչի մանկավարժական տեխնիկայի զարգացման բարձր
մակարդակի: Կատարած վերլուծությունների և փորձարարական աշխատանք-
ների արդյունքների ամփոփումը հնարավորություն տվեց անելու հետևյալ
հիմնական եզրակացությունները.

Կատարված հետազոտությունը հիմնականում հաստատեց առաջ քաշված
վարկածի ճշմարտացիությունը, ձևակերպված հայեցակարգային դրույթների
հիմնավորվածությունը, ուսուցչի մանկավարժական տեխնիկայի ձևավորման
մշակված ծրագրի արդյունավետությունը:

Հետազոտության հիմնական տեսական-կիրառական եզրակացությունները,
որոնք ստացվել են գիտափորձի արդյունքների վերլուծության ընթացքում
կարելի է ներկայացնել հետևյալ դրույթներով.

1. Ուսանողների մանկավարժական տեխնիկայի ձևավորումը ապագա
դասվարի մասնագիտական գործունեության մի մասն է:

2. Ուսուցչի մանկավարժական տեխնիկա ասելով մենք հասկանում ենք
ուսուցչի մանկավարժական հաղորդակցման մշակույթը (կուլտուրան),
անհատական իմիջը, խոսքի մշակույթը, մանկավարժական ռեֆլեքսիան, որը
հնարավորություն է տալիս առավել բարձր արվեստով ցուցադրելու
մանկավարժի լավագույն անձնային որակները:

3. Հետազոտությամբ բացահայտված է, որ բուհի կրթական դաշտում
գոյություն ունի տարրական դասարանների ապագա ուսուցչի մանկավարժական
տեխնիկայի բարձր մակարդակի ձևավորման իրական հնարավորություն:

4. Բուհում ապագա դասվարի պատրաստության վիճակը մեր
ժամանակներում ցույց է տալիս թերությունների օբյեկտիվ առկայությունը
ուսանողների մանկավարժական տեխնիկայի ձևավորմանն ուղղված հատուկ
դասընթացների ուսուցման ծրագրերում, ինչպես նաև մանկավարժական
տեխնիկայի վարժանքներ իրականացնելու ուսումնական պայմանների և
դրդապատճառային-արժեքային կողմնորոշման միջոցների բացակայությունը:

5. Մասնագիտական պատրաստության գործընթացում մեր կողմից
մշակված միջոցների համակարգի ներդնումը, որի մեջ մտնում է նաև
ատենախոսության մեջ ներկայացված դասընթացը, ըստ արձանագրող և
ստուգողական կտրվածքների տվյալների համեմատական արդյունքների,
նպաստեց և ապագա դասվարների մանկավարժական տեխնիկայի ձևավորվա-
ծության մակարդակի բավական բարձրացմանը:

6. Իրենց զարգացումը և կոնկրետացումը գտան կարևորագույն այն
տեսական դրույթները, որոնք ընկած են մեր վարկածի հիմքում և վերաբերում են
ապագա դասվարի մանկավարժական տեխնիկայի ձևավորման մանկավար-
ժական պայմաններին: Դրանք են՝

ուսուցչի մասնագիտության նկատմամբ ուսանողի դրդապատճառների
առկայությունը և ձևավորումը,

- կրթական գործընթացի բովանդակության մշակվածությունը
մանկավարժական վարպետության գիտելիքների, կարողությունների, հմտու-
թյունների, նորմերի յուրացմանն ուղղված կրթական գործընթացի բովան-
դակության մշակվածությունը, որն իրականացվում է ինտեգրատիվ-մշակութա-
բանական մոտեցման, մանկավարժական գործունեության ռեֆլեքսիայի մեջ
սուբյեկտի ակտիվացման հիման վրա,

- մանկավարժական գործունեության ռեֆլեքսիայի մեջ սուբյեկտի
ակտիվությունը:

7. Ուսումնադաստիարակչական գործընթացի մասնագիտական
կողմնորոշումը անհրաժեշտ և կարևոր պայման է մանկավարժական տեխնիկայի
ձևավորման և այդպիսով ապագա դասվարի մասնագիտական պատրաստու-
թյան կատարելագործման համար:

8. Ուսանողների կողմից մանկավարժական տեխնիկայի կառուցվածքային
բաղադրիչներին տիրապետելը պայմանավորված է երեխային որպես
հաղորդակցության սուբյեկտի ընկալման, գիտելիքների յուրացմամբ և
հաղորդակցման մշակութային, դրդապատճառային, արժեքային վերաբերմուն-
քով:

9. Դասվարի մանկավարժական մշակույթը երաշխիք է կրտսեր
դպրոցականի կրթադաստիարակչական խնդիրների հաջող լուծման համար:

10. <<Մանկավարժական տեխնիկայի կառուցվածքային բաղադրիչները>>
հատուկ դասընթացի ծրագիրը և մեթոդական խորհրդատվությունը, մանկավար-
ժական փորձուսուցման ընթացքում առաջադրանքների համալիրը թույլ են
տալիս բարելավել մասնագիտական պատրաստության գործընթացը:

Այսպիսով ապագա դասվարի մանկավարժական գործունեության մեջ
մանկավարժական տեխնիկան (հաղորդակցման մշակույթը, խոսքի մշակույթը,
անհատական իմիջը, մանկավարժական ռեֆլեքսիան) անտարակույս
համարվում է մասնագիտորեն կարևորագույն որակ:

Կատարված հետազոտությունը բացահայտեց տարրական դպրոցի
պրակտիկայում մանկավարժական իմիջաբանության ուսումանսիրության
հետագա պահանջը:

Ատենախոսության հիմնական դրույթներն արտացոլված են հեղինակի
հրատարակած հետևյալ աշխատանքներում.

1. Абалян А. в. "Перцептивные ошибки учит Վանաձոր, <<Մխիթար Գոշ>>

գիտամեթոդական հանդես, 2005, թիվ 1(5), էջ 113-114:

2. Աբալյան Ա. Վ. <<Մանկավարժական գործունեության կուլտուրայի
էությունը>>, Վանաձոր, <<Վասն արդարութեան>> գիտամեթոդական հանդես, 2005,
թիվ 5(55), էջ 55-56:

3. Աբալյան Ա. Վ. <<Կրտսեր դպրոցականների դաստիարակության
հիմնական առանձնահատկությունները>>, Վանաձոր, <<Մխիթար Գոշ>>
գիտամեթոդական հանդես, 2006, թիվ 1(9), էջ 104-105:

4. Աբալյան Ա. Վ. <<Ապագա ուսուցչի անհատական իմիջի առանձնահատ-
կությունները>>, Երևան, <<Մանկավարժական միտք>>, 2007, թիվ 3-4, էջ 44-51:

АБАЛЯН АРМЕНУИ ВАГАРШАКОВНА

ФОРМИРОВАНИЕ МЕТОДОВ и СРЕДСТВ ПЕДАГОГИЧЕСКОЙ
ТЕХНИКИ УЧИТЕЛЯ НАЧАЛЬНОЙ ШКОЛЫ

Диссертация на соискание учёной степени кандидата педагогических наук по
специальности 13.00.01 -<<ерия и история педагогики"

Зашита диссертации состоится 25 декабря 2008 г. 14.00 на заседании
специализированного совета 020 ВАК по присуждению учёных степеней при
Армянском государственном педагогическом университете им. Абовяна по
адресу: 375010, Ереван, ул. Тигран Меци, 17.

РЕЗЮМЕ

Актуальность исследования. Переход к информационному обществу требует
нового содержания образования, использования новых образовательных технологий.
Следовательно, перед системой образования и, в первую очередь, перед высшим
педагогическим образованием, возникают новые задачи.В связи с этим особое значение ДЛЯ педагогов приобретают профессиональное
мастерство, способность адаптироваться к социальным переменам, готовность к
успешному решению профессиональных задач новых условиях. Усложнение задач
образования придает особую значимость изучению роли педагогической техники как
совокупности профессионально важных качеств современного педагога.

Научная новизна исследования. В диссертации содержится теоретическое и
эмпирическое обоснование значения педагогической техники как инновационной
научно-технологической отрасли знания; необходимости ее внедрения в практику
педагогических вузов. На основании обобщения теоретических и эмпирических
данных по проблеме формирования педагогической техники, можно утверждать, что
индивидуальный имидж является надостаточно изученной научной категорией.

Понятие "педагогический имидж", определяемое как самостоятельная
субъективная категория, проявляющаяся как объективная реальность

выражающаяся определенным образом, в организованной визуально-ауидиальной

информации. Разработаны рекомендации по совершенствованию педагогического

имиджа будущих учителей.
Теоретическая значимость исследования:

обосновано значение педагогической техники будущего учителя
начальной школы как отрасли научно-технологического знания;
анализированы и систематизированы философские, психологоческие

основы педагогической техники;
исследована динамика развития составляющих педагогической техники

студентов вузовском педагогическом пространстве;
Практическая значимость исследования:
Теоретико-прикладные ВЫВОДЫ, обобщения практические рекомендации по

использованию феномена имиджа будущего учителя педагогических условий, его

направленного формирования создает информационную базу для проведения по
данной проблеме спецсеминаров и спецкурсов педагогических вузах. Эти

материалы можно использовать профессиональной подготовке и повышении
квалификации педагогов, воспитателей, психологов и специалистов, занимаюшихся
педагогической деятельностью.

Апробация результатов исследования. Основные положения исследования
обсуждались на кафедре педагогики и психологии АрГУ.

По теме диссертации опубликованы 4 научные статьи.

